
Efnahags- og viðskiptanefnd Alþingis,
Nefndarsvið Alþingis,
Austurstræti 8-10,
101 Reykjavík

Efni: Mál 518, Tollalög.

Ágætu nefndarmenn í Efnahags- og viðskiptanefnd Alþingis.

Til umfjöllunar í nefndinni er nú mál nr. 518. Fyrir liggur frumvarp til laga á þingskjali nr. 749 um 
breytingu á tollalögum, nr. 88/2005, með síðari breytingum 
http://www.althingi.is/altext/1487s/0749.html
Sambandi garðyrkjubænda barst ekki umsagnarbeiðni um frumvarpið en sl. fimmtudag var eftirfarandi 
frétt birt vegna umsagnar sem veitt var um frumvarpið frá Félagi atvinnurekenda. 
http://www.atvinnurekendur.is/frettir/tollfridindi-fyrir-fataekustu-riki-heims-nai-til-allra-vara/ 
Samband garðyrkjubænda gerir ekki athugasemd við að frumvarpið verði samþykkt óbreytt en 
mótmælir harðlega þeim hugmyndum sem fram koma í fyrirliggjandi umsögnum að horfið verði frá því 
að undanskilja tollskránúmer í 2. og 4. kafla og vöruliðum nr. 0603, 1601 og 1602 í tollskrá í viðauka I 
með lögunum.
Samband garðyrkjubænda telur að aðgerðir stjórnvalda hérlendis varðandi framangreind tollnúmer 
varði starfsumhverfi landbúnaðar og verði að horfa til þess í tengslum við gerð og endurnýjun 
búvörusamninga.
Benda má á að starfsskilyrði fyrir ræktun afskorinna blóma hérlendis eru afar viðkvæm. Algengt er að 
fyrirtæki og einstaklingar í Evrópu, Kanada og víðar eigi ræktunarstöðvar fyrir blóm víða um heim, 
þ.m.t. í þróunarlöndum og fátækum ríkjum. Þaðan eru blómin svo flutt inn t.d. til Evrópu og hefur 
ræktun afskorinna blóma nær lagst af t.d. í Noregi, Danmörku og víðar vegna þessa. Arður af 
starfseminni fer svo til eigendanna, ekki til að byggja upp efnahag og innviði þeirra fátæku ríkja sem í 
hlut eiga.
Eðlilegt er að beina stuðningi íslenskra stjórnvalda til þessara ríkja í annan farveg, sem nýtast myndi 
betur.
Forsvarsmenn Sambands garðyrkjubænda myndu gjarnan þiggja að gera nánari grein fyrir 
ofangreindum ábendingum á fundi með nefndinni.

Með bestu kveðjum.
F.h. Sambands garðyrkjubænda

Katrín María Andrésdóttir, framkvæmdastjóri 
Bændahöllinni við Hagatorg,

107 Reykjavík 
Sími 563 0328 

